
	1.
	Անհրաժեշտությունը

	
	Նախագծի մշակման անհրաժեշտությունը պայմանավորված է գնման ընթացակարգերի կազմակերպման պայմանների ճկունության ապահովման անհրաժեշտությամբ:  

	2.
	Ընթացիկ իրավիճակը և խնդիրները

	
	     Գնման ընթացակարգերի կազմակերպման գործող պայմանների համաձայն.
    - բացառությամբ երկփուլ մրցույթի, պատվիրատուն հնարավորություն չունի ընթացակարգի մասնակիցների նկատմամբ սահմանելու որակավորման չափանիշներ: Կիրառվում է միայն որակավորման ապահովումը: Նման պայմաններ սահմանելու համար յուրաքանչյուր դեպքում պատվիրատուն դիմում է ՀՀ կառավարությանը՝  թույլտվություն ստանալու համար: Այս հանգամանքը էականորեն երկարաձգում է ընթացակարգերի կազմակերպումը և ազդում ծրագրերը ժամկետներում իրականացնելու վրա,
    - մասնակցին գնումների գործընթացին մասնակցելու իրավունք չունեցող մասնակիցների ցուցակում ներառելու պայմանները՝ այդ թվում ժամկետները (այն է՝ պատվիրատուի ղեկավարի պատճառաբանված որոշումն ստանալուն հաջորդող քառասուներորդ օրվան հաջորդող հինգերորդ օրը, իսկ որոշումն ստանալուն հաջորդող քառասուներորդ օրվա դրությամբ մասնակցի կողմից որոշման բողոքարկման վերաբերյալ հարուցված և չավարտված դատական գործի առկայության դեպքում` տվյալ դատական գործով եզրափակիչ դատական ակտն ուժի մեջ մտնելու օրվան հաջորդող հինգերորդ օրը, եթե դատական քննության արդյունքով որոշման կատարման հնարավորությունը չի վերացել) սահմանված են ՀՀ ֆինանսնարի նախարարի անհատական իրավական ակտով հաստատված՝ հրավերների օրինակելի ձևերում: Գործնականում անհրաժեշտություն է առաջացել նշված պայմանը պատվիրատուների կողմից կազմվող հրավերում ներառելը դարձնել պարտադիր պայման:
 Միաժամանակ գործնականում հանդիպում են դեպքեր, երբ պատվիրատուի կողմից հայտարարված գնման կամ դրանաշնորհային ընթացակարգերի շրջանակում մասնակիցներից պահանջվում է ներկայացնել աշխատանքային ռեսուրսների մասով որակավորման չափանիշները հիմնավորող փաստաթղթեր և մասնակիցը, ով իր հերթին «Գնումների մասին» օրենքի իմաստով նույնպես հանդիսանում է պատվիրատու, իր աշխատակազմում չունենալով պահանջվող մասնագիտական կարողություններ ունեցող աշխատակիցներ, վերջիններիս հետ կնքում է նախանական ծառայությունների մատուցման պայմանագրեր և մասնակցում ընթացակարգին: Նման դեպքերում շատ հաճախ այդպիսի ծառայություններ մատուցողները համաձայնում են կնքել միայն քաղաքացիաիրավական պայմանագրեր: 



	
	Նախագծով առաջարկվում է՝ 
- պատվիրատուին վերապահել որակավորման ապահովման փոխարեն որակավորման չափանիշներ սահմանելու հարցի որոշման լիազորությունը, ինչպես նաև այս պարագայում պայմանագրի ապահովման ավելի բարձր շեմ սահմանելու հնարավորությունը
-  25մլն. դրամը չգերազանցող շինարարական ծրագրերի կատարման համար անհրաժեշտ նախագծային փաստաթղթերի մշակման, փորձաքննության և տեխնիկական հսկողության ծառայությունների գնումների դեպքում ևս որակավորման ապահովումը ներկայացնել միակողմանի հաստատված հայտարարության՝ տուժանքի ձևով,
-երկու փուլով մրցույթի դեպքում հնարավորություն ստեղծել, որ 2-րդ փուլու հայտ ներկայացնեն նաև այն մասնակիցները, որոնք նախաորակավորվել են, սակայն 1-ին փուլին հայտ չեն ներկայացրել,
- պատվիրատուի կողմից հայտարարված գնման կամ դրանաշնորհային ընթացակարգերի շրջանակում երբ մասնակիցներից պահանջվում է ներկայացնել աշխատանքային ռեսուրսների մասով որակավորման չափանիշները հիմնավորող փաստաթղթեր և մասնակիցը, ով իր հերթին «Գնումների մասին» օրենքի իմաստով նույնպես հանդիսանում է պատվիրատու և իր աշխատակազմում չունի պահանջվող մասնագիտական կարողություններ ունեցող աշխատակիցներ, ստեղծել հնարավորություն համապատասխան մասնագիտական կարողություններ ունեցող աշխատակիցների հետ հատուկ կամ բացառիկ իրավունքի առկայությամբ պայմանավորված՝ մեկ անձից գնման ընթացակարգի կիրառմամբ կնքել նախանական ծառայությունների մատուցման պայմանագրեր և մասնակցել նշված գնման կամ դրանաշնորհային ընթացակարգին,
- մասնակցին գնումների գործընթացին մասնակցելու իրավունք չունեցող մասնակիցների ցուցակում ներառելու պայմանների, այդ թվում՝ ժամկետների վերաբերյալ կարգավորումները հրավերով սահմանելը դարձնել պարտադիր պայման,
- նախատեսել, որ հանրային հսկողության շրջանակում պատվիրատուին տրամադրվող դիրքորոշումը պետական գաղտնիք չպարունակող գնումների դեպքում միաժամանակ ուղարկվում է նաև ՀՀ ֆինանսների նախարարության պաշտոնական էլեկտրոնային փոստի հասցեին:

	3.
	Տվյալ բնագավառում իրականացվող քաղաքականությունը

	
	Տվյալ բնագավառում իրականացվող քաղաքականության փոփոխություն չի նախատեսվում:

	4.
	Կարգավորման նպատակը և բնույթը

	
	Նախագծի մշակման անհրաժեշտությունը պայմանավորված է գնման ընթացակարգերի կազմակերպման պայմանների ճկունության ապահովման անհրաժեշտությամբ:  

	5.
	Նախագծի մշակման գործընթացում ներգրավված ինստիտուտները և անձինք

	
	Նախագիծը մշակվել է ՀՀ ֆինանսների նախարարության կողմից:

	6.
	Ակնկալվող արդյունքը

	
	Նախագծի հաստատումը հնարավորություն կընձեռի բարձրացնել գնման ընթացակարգերի կազմակերպման ճկունությունը՝ նվազեցնելով ինչպես սահմանված ժամկետներում ծրագրերի չիրականացման, այնպես էլ ծրագրերի ձախողման ռիսկերը:

	7.
	Տեղեկատվություն նախագծի ընդունմամբ այլ իրավական ակտերի ընդունման անհրաժեշտության կամ բացակայության մասին

	
	Նախագծի ընդունմամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:

	8.
	Տեղեկատվություն՝ լրացուցիչ ֆինանսական միջոցների անհրաժեշտության և պետական կամ տեղական ինքնակառավարման մարմնի բյուջեի եկամուտներում և ծախսերում սպասվելիք փոփոխությունների մասին

	
	Նախագծի ընդունմամբ պետական կամ տեղական ինքնակառավարման մարմնի բյուջեում ծախսերի և եկամուտների էական ավելացում կամ նվազեցում չի նախատեսվում:

	9.
	Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ:


	
	· Կառավարության 2021-2026թթ. Ծրագիր: Նախատեսվող կարգավորումները փոխկապակցված են ՀՀ կառավարության 18.11.2021թ. թիվ 1902-Լ որոշմամբ հաստատված՝ ՀՀ կառավարության 2021-2026 թվականների գործունեության միջոցառումների ծրագրի «Ֆինանսների նախարարություն» բաժնի 13-րդ տողով նախատեսված միջոցառման հետ /այն է՝ գնման պայմանագրերի ոչ պատշաճ կատարման ռիսկերը նվազեցնելու նպատակով կառավարության որոշման նախագծի մշակում և ՀՀ կառավարության քննարկմանը ներկայացում /:
· ՀՀ վարչապետի 25.08.2022թ. թիվ 977-Լ որոշմամբ հաստատված գնումների համակարգի զարգացման հայեցակարգից բխող միջոցառումների ծրագրի 3.3. նախատեսված՝ «Համակարգային վերլուծությունների աջակցություն և իրականացում» միջոցառում /ակնկալվող արդյունքը՝ մրցութային, պլանավորման և պայմանագրերի կառավարման գործընթացների շարունակական ուսումնասիրությունների իրականացման արդյունքում՝ ռիսկերի բացահայտում և կառավարում,  արդյունավետության բարձրացում, ժամկետը՝ շարունակական/:



